
Utoqqgalinersiagarneq pillugu Inatsisartut inatsisaannik nr. 20, 23. november 2015-
meersumik UPA2021-imut allanngortitseqqullugit Naalakkersuisut
peqquneqarnissaannik Inatsisartut aalajangiiffigisassaattut siunnersuut, taamaalilluni
pisortanit  utoggalinersianik  pisartagaqarsinnaaneq  66-inik  ukiogalernermit
pisussanngorlugu allanngortinneqgarluni.

(Partii Naleqqgap Inatsisartunut ilaasortaatitai)

Kalaallit Nunaanni utoggalinermi pensionisiat tunngaviusumik aningaasartaata
Qallunaat Nunaanni utoqqgalinermi pensionisiat tunngaviusumik aningaasartaannut
Qallunaat Nunaannilu soraarnerussutisiamik aaqqgissuussinerup nalimmassarnissaanut
Naalakkersuisut UKA2021-mi siunnersuummik sagqummiusseqqullugit
peqquneqgarnissaat  pillugu  Inatsisartuni  aalajangiiffigisassatut  siunnersuut.
(Inatsisartunut ilaasortaq Peter Olsen, Inuit Atagatigiit)

AkKissuteqaat
(Isumaginninnermut, laqutariinnut Inatsisinillu Atuutsitsinermut Naalakkersuisoq)
Aappassaaneerneqarnera

Aalajangiiffigisassatut siunnersuutinik taakkuninnga marlunnik Ilaqutariinnut
Peqqgissutsimullu  Ataatsimiititaliamit peqqissaartumik suliagarsimanerat Naalakkersuisut
qujarusupput.

Naalakkersuisut maluginiarpaat utoqgaat pinegartut iluaqutigisinnaasaannik
aaqqgiissutissarsisogarnissaa  pillugu  ataatsimiititaliag ~ ersarissumik  isumagarmat.
Naalakkersuisut utoggarnut tunngatillugu periusissiornissaminni, ilaatigut inegarnermik,
paarsinermik isumassuinermillu kiisalu aningaasagarnikkut tunngasunik imagartussami,
utoqgaat  aningaasagarnikkut  atugaannik  periarfissaannillu  pitsanngorsaanissamik
periarfissanik ataatsimiititaliap kissaateqarnera Naalakkersuisut eqqumaffigissavaat.

Aningaasanut inatsimmut isumagatigiissutegarnikkut utoggaat suliffillit timikkut tarnikkullu
nungullarsimasut  65-inik  ukiogalerunik utogqgalinersiagalersinnaanerannut periarfissaat
atuutiinnarnegarsinnaammat Naalakkersuisut nuannaarutigaat.

Naalakkersuisut taamatut ogaaseqarlutik siunnersuut aappassaaniigassanngortippaat.

UKA 2020/118/180 1
IIAN — Suliap normua: 2020 - 16750



